
RIJEČ GLAVNOG UREDNIKA

Poštovana akademska i stručna zajednico, čitateljice i čitatelji,

Imamo čast i zadovoljstvo predstaviti Vam novi broj časopisa “Uprava“, naučnog 
časopisa za upravu i upravno pravo. Časopis “Uprava“ nastavlja tradiciju objavljiva-
nja naučnih i stručnih radova i analiza iz različitih domena uprave i upravnog prava. 
U broju koji je pred Vama, objavljeni su sljedeći radovi: PROMOCIJA INKLUZIVNOG 
DRUŠTVA U NOVIM NORMAMA: LEKCIJE IZ BOSNE I HERCEGOVINE (Emir Tahirović, 
Ermin Kuka, Rijad Delić); POVEZANOST POTROŠNJE ELEKTRIČNE ENERGIJE, TURIZ-
MA I EKONOMSKOG RASTA U ZEMLJAMA OECD-A (Elma Satrovic, Sadeq J. Abul); 
ZAKONODAVSTVO KAO UZROK POJAVE KORUPCIJE U ORGANIMA UPRAVE BOSNE I 
HERCEGOVINE (Adela Plakalo, Hazim Okanović, Salaahuddin Abdibegović); REFOR-
ME U SISTEMU UPRAVLJANJA U DRŽAVNIM PREDUZEĆIMA U CRNOJ GORI (Sead 
Šahman); OPŠTI OKVIRNI SPORAZUM ZA MIR U BOSNI I HERCEGOVINI I SOCIOLOŠ-
KE FUNKCIJE USTAVA BOSNE I HERCEGOVINE KAO OSNOVA DE/STABILIZACIJE I DIS/
FUNKCIONALNOSTI DRŽAVE (Sifet Kukuruz) i 
POGLED NA SLOBODE IZMEĐU DEMOKRATIJE I AUTORITARIZMA: SLUČAJ SRBIJA 
(Hamza Memišević).
Navedene teme predstavljaju važan segment u razumijevanju, saznanju i 
spoznajama koje su od naučnog, ali i šireg društvenog značaja. Tematske cjeline 
koje su obuhvaćene ovim brojem časopisa predstavljaju kombinaciju različitih 
pristupa javnoj upravi i svim drugim aspektima koji su u manjoj ili većoj mjeri u 
vezi s upravom.
U periodu nakon objavljivanja časopisa broj 1/2021, imenovani su novi Glavni 
urednik i Urednički odbor. Kao jedna od osnovnih ciljeva i zadaća koji je novi Ured-
nički odbor postavio je povećanje vidljivosti časopisa “Uprava“ u novim međuna-
rodnim bazama podataka. Rezultat zajedničkih napora u tom smjeru je nedavno 
referiranje časopisa u tri nove međunarodne baze podataka: MIAR (Information 
Matrix for the Analysis of Journals), EuroPub (Directory of Academic and Scientific 
Indexing) i Google Scholar. Pored zahvalnosti Uredničkom odboru na tim uspjesi-
ma, posebnu zahvalnost upućujemo i svim autorima i saradnicima koji su dali i koji 
će i dalje davati veliki doprinost u povećanju vidljivosti časopisa.
Zahvaljujemo se, još jednom, našim autorima, čitateljima, redakciji, organima 
upravljanja Fakulteta za upravu i Univerziteta u Sarajevu, predstavnicima naučnih 
baza u kojima je časopis indeksiran i svima koji su doprinijeli razvoju časopisa u 
proteklim godinama. 
U ime redakcije časopisa, srdačno Vas pozdravljam i preporučujem ovo izdanje. 

